                               KOMITETI I PËRZIER PARLAMENTAR

I UNIONIT EVROPIAN-REPUBLIKA E

MAQEDONISË

5-6 dhjetor 2005

BRUKSEL

Deklaratë përfundimtare

e miratuar njëzëri më 6 dhjetor 2005

6 dhjetor 2005

Komiteti i përzier parlamentar i UE-Republika e Maqedonisë e mbajti Mbledhjen e vet të dytë më 5 dhe 6 dhjetor 2005 në Bruksel, me kryesimin e përbashkët të z. Georgios PAPASTAMKOS (EPP-ED, Greqi) dhe z. Andrej ZHERNOVSKI (LDP, Republika e Maqedonisë). Në këtë mbledhje Komiteti këmbeu mendime me z. Emil KIRIJAS, sekretar shtetëror, Ministria e Punëve të Jashtme, përfaqësuesin e Qeverisë së Republikës së Maqedonisë, z. Angus LLAPSLI, zëvendës-shef i Seksionit për Adriatikun Lindor në Ministrinë e Punëve të Jashtme të Mbretërisë së Bashkuar, përfaqësuesin e kryesuesit me Këshillin e Unionit Evropian dhe z. Rajnhard PRIBE, drejtor, Ballkani Perëndimor, GD zgjerimi, përfaqësues i Komisionit të Evropës.

Komiteti i përzier parlamentarë diskutoi për çështjet si vijojnë:

· marrëdhëniet ndërmjet Unionit Evropian dhe Republikës së Maqedonisë në dritën e mendimit të Komisionit Evropian të 9 nëntor 2005 për aplikimin e Republikës së Maqedonisë për anëtarësim në Unionin Evropian,

· implementimi i amendamenteve kushtetuese dhe ligjet që rrjedhin nga Marrëveshja kornizë e Ohrit,

· procesi i reformave ekonomike për plotësimin e kritereve ekonomike për anëtarësim në UE,

· procesi i reformave të jurisprudencës, punët e brendshme dhe administratën shtetërore,

· roli i Republikës së Maqedonisë në procesin e stabilizimit dhe asociim dhe

· implementimi i programit KARDS dhe përgatitja e IPA.

Komiteti i përzier parlamentar ua dërgoi rekomandime vijuese institucioneve të Republikës së Maqedonisë dhe Unionit Evropian:

A. Duke pasur parasysh njoftimin e Komisionit Evropian për Kërkesën e Republikës së Maqedonisë për anëtarësim në Unionin Evropian (KOM (2005) 562): duke pasur parasysh Raportin analitik për mendim për Kërkesën e Republikës së Maqedonisë për anëtarësim në Unionin Evropian (KOM (2005) 1425);

B. Duke pasur parasysh propozimin e Komisionit për vendimin e Këshillit për principet, përparësitë dhe kushtet e përmbajtura në Partneritetin Evropian me Republikën e Maqedonisë (KOM (2005) 557);

C. Duke pasur parasysh dokumentin strategjik për zgjerimin e Komisionit (KOM (2005) 561);

Ç. Duke pasur parasysh Rezolutën e Parlamentit Evropian të 14 prillit 2005 për integrimin regjional të Ballkanit Perëndimor (2005/0131);

D. Duke marr parasysh dokumentin strategjik për Republikën e Maqedonisë 2002-2006 të Komisionit Evropian dhe Raportin w Komisionit Evropian për stabilizim dhe asociim 2004 për Republikën e Maqedonisë;

DH. Duke marrë parasysh Rekomandimet nga Mbledhja e Parë e Komitetit të Përzier Parlamentar të Unionit Evropian dhe Republikës së Maqedonisë nga 30-31 mars 2005;

1. E përshëndet Mendimin e Komisionit të Evropës të 9 nëntorit 2005 dhe vlerësimin e përgjithshëm pozitiv të procesit të shtetit kah qasja, e përshëndet rekomandimin Këshillit që t’i jepet shtetit status kandidat, përkujton se rezultatet e kënaqshme të shtetit në implementimin e detyrimeve nga CCA është element i rëndësishëm për vendimin e UE-së të miratojë status kandidat;

2. I uron Republikës së Maqedonisë për përparimin e bërë deri më tani, konsideron se shteti është në rrugë të mirë që t’i plotësojë kriteret nga Kopenhaga dhe se Mendimi paraqet bazë të fortë që shtetet anëtare të vendosin për statusin kandidat gjatë kohës së Samitit të UE-së në dhjetor 2005;

3. Përkujton se në mbledhjen paraprake të KPP u theksua se marrja e statusit kandidat në Samitin e UE-së në dhjetor 2005 jo vetëm që e inkurajoi shtetin që të arrijë rezultate në procesin e reformave, por dhe se do ta forcojë stabilitetin në regjion dhe do të dërgojë mesazh të qartë se përparimi i arritur është shpërblyer;

4. E përshëndet propozimin për vendimin e Këshillit për principet, përparësitë dhe kushtet në Partneritetin Evropian me Republikën e Maqedonisë, konsideron se vazhdimi i partneritetit është instrument i rëndësishëm për integrimin në UE, e inkurajon Qeverinë dhe Komisionin Evropian që të punojnë bashkë që të sigurohet implementimi efikas i ndihmës financiare nga UE, veçmas në  pikëpamje të të instrumenteve parahyrëse të parapara me Perspektivën e re financiare 2007-2013, e përshëndet vendimin e Qeverisë të themelohet Seksion qendror për financime dhe marrëveshje, si dhe punën përgatitëse rrjedhëse në ndërtimin e kapaciteteve institucionale;

5. I uron Republikës së Maqedonisë për përkushtimin që e tregoi në implementimin e Marrëveshjes kornizë të Ohrit, që manifestohet me përkrahjen e të gjitha partive politike në Kuvend, e thekson rëndësinë e sigurimit se Marrëveshja kornizë zbatohet me efikasitet dhe për këtë qëllim i inkurajon të gjitha palët e interesuara që ta mbajnë dinamikën;

6. Me kënaqësi theksohet përparimi në decentralizimin dhe marrëdhëniet e shumetnike të arritura në vetadministrimin lokal, përkujton se janë bërë ndryshime kushtetuese dhe ligjvënëse që të sigurohet shkallë e lartë e mbrojtjes së të drejtave të pakicave dhe e inkurajon Qeverinë të vazhdojë me implementim efiktiv të këtyre masave;

7. E përshëndet përparimin e arritur në reformat e sistemit të jurisprudencës në pajtim me strategjinë e miratuar për reforma në jurisprudencën e Qeverisë, thekson se nevojiten orvatje të mëtejme në këtë sferë dhe duhet t’i kushtohet më tepër kujdes luftës së vazhdueshme kundër korrupsionit dhe krimit të organizuar, duke përfshirë tregtinë ilegale, e përshëndet nënshkrimin e Konventës së Këshillit të Evropës për larje parasë, ndjekje, sekuestrim dhe konfiskim të të ardhurave nga aktiviteti kriminal dhe për financim të terrorizmit dhe nënshkrimin e Konventës së Këshillit të Evropës për aksion kundër tregtisë jolegale me njerëz nga ana e Republikës së Maqedonisë, e përshëndet nënshkrimin e Konventës për luftë kundër korrupsionit të KB në shtator të këtij viti si masë e rëndësishme në këtë proces;

8. E fton Qeverinë e Republikës së Maqedonisë që të ndërmarrë hapa të mëtejmë për konsolidimin të sundimit të së drejtës, veçmas në pikëpamje të reformave në polici dhe efikasitet të gjyqësisë, e inkurajon shtetin që t’u përkushtohet ndryshimeve në Kushtetutë në pajtim me rekomandimet e Këshillit të Evropës;

9. Thekson se institucionet OBSE-ODIHR se zgjedhjet lokale në vitin 2005 treguan një varg të parregullsive serioze, e përshëndet zbatimin e kodit të unifikuar zgjedhor në pajtim me rekomandimet e OBSE–ODHIR, e inkurajon shtetin që t’u përkushtohet rekomandimeve OBSE-OHDIR dhe të vazhdojë t’i implementojë që të sigurohet se zgjedhjet e ardhshme do të mbahen në pajtim me principet demokratike dhe me integritet të plotë që të mos përsëriten parregullsitë dhe mangësitë të zbulohen dhe të zgjidhen me kohë, i përshëndet aktivitetet qëllimi i të cilave është edukimi i elektoratit për të drejtat dhe përgjegjësit e votuesve;

10. E lëvdon shtetin për përparim të rëndësishëm për harmonizimin e legjislacionin me acquis, megjithatë thekson se kapaciteti në më shumë sfera, si tregu i brendshëm dhe administrata, është akoma e dobët dhe se duhet të përmirësohet, e thërret vendin të vazhdojë me implementimin efektiv dhe veçmas me zbatimin efektiv të jurisprudencës së UE;

11. E thekson stabilitetin makroekonomik në Republikën e Maqedonisë, veçanërisht i përshëndet rezultatet e arritura në kontrollimin e inflacionit dhe masat e ndërmarra në sferën e privatizimit, si dhe fokusin e zhvillimit të sektorit privat me qëllim që të krijohet klimë më e volitshme e biznesit, megjithatë e thërret Qeverinë të forcojë rritjen ekonomike dhe ta shpejtojë implementimin e reformave të p​ërgjithshme strukturore, bën vërejtje se dobësitë në funksionimin e ekonomisë, luftën kundër korrupsionit, biznes klimën, çështjet e konkurrencës, si dhe regjistrimin e tokës dhe pronësive duhet të përmirësohen, konsideron se këto reforma janë qenësore për tranzicion të suksesshëm të shtetit;

12. Thekson se politikat për energji dhe transport janë lëmi kryesore me qëllim të plotësimit të qëllimeve të Protokollit të Kjotos që UE i ndan dhe i përkrah fuqishëm, e thërret Qeverinë e Republikës së Maqedonisë që t’u kushtojë kujdes të veçantë këtyre çështjeve, duke u angazhuar që ta harmonizojë legjislacionin e vet me acquis dhe ta shpejtojë implementimin e tij;

13. Sugjeron se sfidat ekzistuese nga acquis në lidhje me mjedisin jetësor kërkojnë përpjekje afatgjate dhe nivel të lartë të investimit me qëllim për t’i sigurohet shtetit perspektivë konkrete për zhvillim të qëndrueshëm, e thërret Komisionin Evropian të ndihmojë për këto përpjekje; 

14. E përshëndet emërimin e Ervan Fuere përfaqësues të ri special të UE-së, si dhe shef të Delegacionit të Komisionit Evropian në Republikën e Maqedonisë, duke filluar prej 1 nëntor, ju uron përfaqësuesve të mëparshëm të tyre për arritjet e tyre në marrëdhëniet e UE-së dhe Republikës së Maqedonisë, përkujton rekomandimet paraprake se trupat e UE-së në shëtit duhet të bëjnë përpjekje plotësuese që t’i koordinojnë aktivitetet e veta dhe në këtë drejtim e përshëndet bashkëpunimin konstruktiv të kontinuar ndërmjet trupave të ndryshëm të UE-së dhe Qeverisë të Republikës së Maqedonisë;

15. Përkujton diskutimet paraprake për rëndësinë e liberalizimit të regjimit të vizave të vendeve anëtare të UE-së për qytetarët e Republikës së Maqedonisë, e thërret UE-n të fillojë dialog në këtë temë me Republikën e Maqedonisë që duhet të përcillet me masa konkrete për liberalizimin e vizave dhe për sigurimin e regjimit të barabartë të vizave për të gjitha vendet anëtare të UE-së, e përshëndet vendimin e Qeverisë së Republikës së Maqedonisë që të vazhdojë regjimin e përkohshëm lirë të vizave me të gjitha vendet anëtare dhe rekomandon të vazhdojë me këtë praktikë;

16. E shpreh falënderimin e vet për punë të suksesshme të Misionit PROKSIMA të UE-së që duhet të mbarojë më dhjetor 2005 dhe për bashkëpunimin nga ana e organeve nacionale;

17. E përshëndet vendimin e kryesimit aktual të Austrisë që t’i inkuadrojë Republikën e Maqedonisë dhe vendet që marrin pjesë në Procesin për stabilizim dhe asociim në përparësitë e Kryesisë;

18. E thekson rolin pozitiv dhe udhëheqës të Republikës së Maqedonisë në procesin e bashkëpunimit regjional në regjionin e EJL, e përshëndet angazhimin për kontribut ndaj nxitjes së marrëdhënieve të mira fqinjësore me vendet në regjion;

19; E lavdëron punën e bërë për plotësimin e detyrimeve nga Marrëveshja për stabilizimin dhe asociim dhe e thërret Qeverinë të vazhdon të ndajë resurse të mjaftueshme për këtë proces;

20. Thekson rëndësinë e finalizimimit të procesit teknik të demarkacionit të kufirit shtetëror të Republikës së Maqedonisë me Serbinë dhe Malin e Zi në pjesën kah Kosova sa është e mundshme më shpejt dhe para përcaktimit të statusit final të Kosovës;

21. Thekson se si vend kandidat, Republika e Maqedonisë ka të drejtë ndihme paraaderimi, prandaj e inkurajon Komisionin Evropian që ta përkrahë reformën në Republikën e Maqedonisë me instrumente  të orientuar për pranim.

